
 

atha  

puruñottama-yogo näma  

païcadaço’dhyäyaù 
 

(çrémac-chaàkara-bhagavat-päda-viracitam çrémad-bhagavad-gétä-bhäñyam) 
 
yasmän mad-adhénaà karmiëäà karma-phalaà jïäninäà ca jïäna-phalam, ato bhakti-
yogena mäà ye sevante te mama prasädäj jïäna-präpti-krameëa guëätétä mokñaà gacchanti | 
kim u vaktavyam ätmanas tattvam eva samyak vijänanta ity ato bhagavän arjunenäpåñöo’py 
ätmanas tattvaà vivakñur uväca ürdhva-mülam ity ädinä | tatra tävad våkña-rüpaka-kalpanayä 
vairägya-hetoù saàsära-svarüpaà varëayati – viraktasya hi saàsärät bhagavat-tattva-
jïäne’dhikäraù, nänyasyeti | çré-bhagavän uväca –  
 

çré-bhagavän uväca 
ürdhva-mülam adhaù-çäkham açvatthaà prähur avyayam | 

chandäàsi yasya parëäni yas taà veda sa veda-vit ||1|| 
 
ürdhva-mülaà kälataù sükñmatvät käraëatvän nityatvät mahattväc cordhvam | ucyate 
brahmävyaktaà mäyä çaktimat, tan mülam asyeti so’yaà saàsära-våkñaù ürdhva-mülaù | 
çruteç ca – ürdhva-mülo’väk-çäkha eño’çvatthaù sanätanaù [KaöhU 2.3.1] iti | puräëe ca –  
 
 avyakta-müla-prabhavas tasyaivänugrahotthitaù | 
 buddhi-skandha-mayaç caiva indriyäntara-koöaraù || 
 mahä-bhüta-viçäkhaç ca viñayaiù patraväàs tathä | 
 dharmädharma-supuñpaç ca sukha-duùkha-phalodayaù || 
 äjévyaù sarva-bhütänäà brahma-våkñaù sanätanaù | 
 etad brahma-vanaà cäsya brahmäcarati säkñivat || 
 etac chittvä ca bhittvä ca jïänena paramäsinä | 
 tataç cätma-gatià präpya tasmän nävartate punaù || [Mbh 14.35.20-22] ity ädi |  
 
tam ürdhva-mülaà saàsäraà mäyä-mayaà våkñam ähuù | adhaù-çäkhaà mahad-ahaàkära-
tanmäträdayaù çäkhä iväsyädho bhavantéti so’yam adhaù-çäkhaù, tam adhaù-çäkham | na 
çvo’pi sthätety açvatthas taà kñaëa-pradhvaàsinam açvatthaà prähuù kathayanty avyayaà 
saàsära-mäyäyä anädi-käla-pravåttatvät so’yaà saàsära-våkño’vyayaù, anädy-anta-dehädi-
saàtänäçrayo hi suprasiddhaù, tam avyayam | tasyaiva saàsära-våkñasya idam anyat 
viçeñaëam – chandäàsi yasya parëäni, chandäàsi cchädanäd åg-yajuù-säma-lakñaëäni yasya 
saàsära-våkñasya parëänéva parëäni | yathä våkñasya parirakñaëärthäni parëäni, tathä vedäù 
saàsära-våkña-parirakñaëärthä dharmädharma-tad-dhetu-phala-prakäçanärthatvät | yathä-
vyäkhyätaà saàsära-våkñaà sa-mülaà yas taà veda sa veda-vit, vedärtha-vid ity arthaù | na 



hi sa-mülät saàsära-våkñäd asmäj jïeyo’nyo’ëu-mätro’py avaçiñöo’stéty ataù sarvajïaù sarva-
vedärtha-vid iti sa-müla-saàsära-våkña-jïänaà stauti ||15.1||  
 

 --o)0(o-- 
 
tasyaitasya saàsära-våkñasyäparävayava-kalpanocyate –  
 

adhaç cordhvaà prasåtäs tasya çäkhä 
guëa-pravåddhä viñaya-praväläù | 
adhaç ca müläny anusaàtatäni 

karmänubandhéni manuñya-loke ||2|| 
 
adho manuñyädibhyo yävat sthävaram, ata ürdhvaà ca yävad brahmaëo viçva-såjo dhäma ity 
etad-antaà yathä-karma yathä-çrutaà jïäna-karma-phaläni, tasya våkñasya çäkhä iva çäkhäù 
prasåtäù pragatäù | guëa-pravåddhäù guëaiù sattva-rajas-tamobhiù pravåddhäù sthülékåtä 
upädäna-bhütaiù | viñaya-pravälä viñayäù çabdädayaù pravälä iva dehädi-karma-phalebhyaù 
çäkhäbhyo’ìkuré-bhavantéva, tena viñaya-praväläù çäkhäù | saàsära-våkñasya parama-mülaà 
upädäna-käraëaà pürvam uktam | athedänéà karma-phala-janita-räga-dveñädi-väsanä 
mülänéva dharmädharma-pravåtti-käraëäny aväntara-bhävéni täny adhaç ca devädy-apekñayä 
müläny anusantatäny anupraviñöani karmänubandhéni karma dharmädharma-lakñaëam 
anubandhaù paçcäd-bhävi, yeñäm udbhütim anu udbhavati, täni karmänubandhéni manuñya-
loke viçeñataù | atra hi manuñyäëäà karmädhikäraù prasiddhaù ||15.2||  
 

 --o)0(o-- 
 
yas tv ayaà varëitaù saàsära-våkñaù –  
 

na rüpam asyeha tathopalabhyate 
nänto na cädir na ca saàpratiñöhä | 
açvattham enaà su-virüòha-mülam 
asaìga-çastreëa dåòhena chittvä ||3|| 

 
na rüpam asyeha yathopavarëitaà tathä naiva upalabhyate, svapna-marécy-udaka-mäyä-
gandharva-nagara-samatvät | dåñöa-nañöa-svarüpo hi sa ity ata eva nänto na paryanto niñöhä 
parisamäptir vä vidyate | tathä na cädiù | “ita ärabhyäyaà pravåttaù” iti na kenacid gamyate | 
na ca saàpratiñöhä sthitir madhyam asya na kenacid upalabhyate | açvattham enaà 
yathoktaà suvirüòha-mülaà suñöhu virüòhäni virohaà gatäni sudåòhäni müläni yasya tam 
enaà suvirüòha-mülam | asaìga-çastreëa asaìgaù putra-vitta-lokaiñaëäbhyo vyutthänaà 
tenäsaìga-çastreëa dåòhena paramätmäbhimukhya-niçcaya-dåòhékåtena punaù punar 
vivekäbhyäsäçma-niçitena cchitvä saàsära-våkñaà sa-béjam uddhåtya ||15.3|| 
 

 --o)0(o-- 
 

tataù padaà tat parimärgitavyaà 
yasmin gatä na nivartanti bhüyaù | 



tam eva cädyaà puruñaà prapadye 
yataù pravåttiù prasåtä puräëé ||4|| 

 
tataù paçcät yat padaà vaiñëavaà tat parimärgitavyam, parimärgaëam anveñaëaà jïätavyam 
ity arthaù | yasmin pade gatäù praviñöä na nivartanti nävartante bhüyaù punaù saàsäräya | 
kathaà parimärgitavyam ity äha – tam eva ca yaù pada-çabdenokta ädyam ädau bhavam 
ädyaà puruñaà prapadye ity evaà parimärgitavyaà tac-charaëatayä ity arthaù | ko’sau 
puruñaù ? ity ucyate – yato yasmät puruñät saàsära-mäyä-våkña-pravåttiù prasåtä niùsåtä  
aindrajälikäd iva mäyä | puräëé ciraàtané ||15.4||  
 

 --o)0(o-- 
 
kathaà-bhütäs tat padaà gacchantéty ucyate –  
 

nirmäna-mohä jita-saìga-doñä 
adhyätma-nityä vinivåtta-kämäù | 

dvandvair vimuktäù sukha-duùkha-saàjïair 
gacchanty amüòhäù padam avyayaà tat ||5|| 

 
nirmäna-mohä mänaç ca mohaç ca mäna-mohau, tau nirgatau yebhyas te nirmäna-mohä 
mäna-moha-varjitäù | jita-saìga-doñäù saìga eva doñaù saìga-doñaù, jitaù saìga-doño yais te 
jita-saìga-doñäù | adhyätma-nityäù paramätma-svarüpälocana-nityäs tat-paräù | vinivåtta-
kämä viçeñato nirlepena nivåttäù kämä yeñäà te vinivåtta-kämäù | yatayaù saànyäsino 
dvandvaiù priyäpriyädibhir vimuktäù sukha-duùkha-saàjïaiù parityaktä gacchanty amüòhä 
moha-varjitäù padam avyayaà tad yathoktam ||15.5||  
 

 --o)0(o-- 
 
tad eva padaà punar viçeñyate –  
 

na tad bhäsayate süryo na çaçäìko na pävakaù | 
yad gatvä na nivartante tad dhäma paramaà mama ||6|| 

 
tat dhämeti vyavahitena dhämnä saàbadhyate | tad dhäma tejo-rüpaà padaà na bhäsayate 
sürya ädityaù sarvävabhäsana-çaktimattve’pi sati | tathä na çaçäìkaç candraù, na pävako 
nägnir api | yad dhäma vaiñëavaà padaà gatvä präpya na nivartante, yac ca süryädir na 
bhäsayate, tad dhäma padaà paramaà viñëor mama padam ||15.6||  
 
 

 --o)0(o-- 
 
nanu sarvä hi gatir ägaty-antäù | saàyogäù viprayogäntäù [Mbh 11.2.3] iti hi prasiddham | 
katham ucyate tat dhäma gatänäà nästi nivåttiù ? iti | såëu tatra käraëam –  
 

mamaiväàço jéva-loke jéva-bhütaù sanätanaù | 



manaù-ñañöhänéndriyäëi prakåti-sthäni karñati ||7|| 
 
mamaiva param ätmano näräyaëasya, aàço bhägo’vayava eka-deça ity anarthäntaraà jéva-
loke jévänäà loke saàsäre jéva-bhütaù kartä bhokteti prasiddhaù sanätanaç cirantanaù | 
yathä jala-süryakaù süryäàço jala-nimittäpäye süryam eva gatvä na nivartate ca tenaivätmanä 
gacchati, evam eva | yathä ghaöädy-upädhi-paricchinno ghaöädy-äkäça äkäçäàçaù san ghaöädi-
nimittäpäye äkäçaà präpya na nivartate | ata upapannam uktam yad gatvä na nivartante iti |  
 
nanu niravayavasya paramätmanaù kuto’vayava eka-deço’àçaù iti ? sävayavatve ca vinäça-
prasaìgo’vayava-vibhägät | naiña doñaù, avidyä-kåtopädhi-paricchinna eka-deço’àça iva 
kalpito yataù | darçitaç cäyam arthaù kñeträdhyäye vistaraçaù | sa ca jévo mad-aàçatvena 
kalpitaù kathaà saàsaraty utkrämati ca ? ity ucyate – manaù-ñañöhänéndriyäëi çroträdéni 
prakåti-sthäni sva-sthäne karëa-çañkuly-ädau prakåtau sthitäni karñati äkarñati ||15.7||  
 

 --o)0(o-- 
 
kasmin käle ? –  
 

çaréraà yad aväpnoti yac cäpy utkrämatéçvaraù | 
gåhétvaitäni saàyäti väyur gandhän iväçayät ||8|| 

 
yac cäpi yadä cäpi utkrämatéçvaro dehädi-saàghäta-svämé jévaù, tadä karñati [15.8] iti 
çlokasya dvitéya-pädo’rtha-vaçät präthamyena saàbadhyate | yadä ca pürvasmät çarérät 
çaréräntaram aväpnoti tadä gåhétvaitäni manaù-ñañöhänéndriyäëi saàyäti samyak yäti gacchati 
| kim iva ? ity äha – väyuù pavano gandhän iva äçayät puñpädeù ||15.8||  
 

 --o)0(o-- 
 
käni punas täni –  
 

çrotraà cakñuù sparçanaà ca rasanaà ghräëam eva ca | 
adhiñöhäya manaç cäyaà viñayän upasevate ||9|| 

 
çrotraà cakñuù sparçanaà ca tvag-indriyaà rasanaà ghräëam eva ca manaç ca ñañöhaà 
pratyekam indriyeëa saha, adhiñöhäya deha-stho viñayän çabdädén upasevate ||15.9||  
 

 --o)0(o-- 
 
evaà deha-gataà dehät –  
 

utkrämantaà sthitaà väpi bhuïjänaà vä guëänvitam | 
vimüòhä nänupaçyanti paçyanti jïäna-cakñuñaù ||10|| 

 
utkrämantaà dehaà pürvopättaà parityajantaà sthitaà väpi dehe tiñöhantaà bhuïjänäà 
vä çabdädéàç copalabhamänaà guëänvitaà sukha-duùkha-mohädyair guëair anvitam 



anugataà saàyuktam ity arthaù | evaà-bhütam apy enam atyanta-darçana-gocara-präptaà 
vimüòhä dåñöädåñöa-viñaya-bhoga-baläkåñöa-cetas tayänekadhä müòhä nänupaçyanti | aho 
kañöaà vartate ity anukroçati ca bhagavän | ye tu punaù pramäëa-janita-jïäna-cakñuñas ta 
enaà paçyanti jïäna-cakñuño vivikta-dåñöaya ity arthaù ||15.10|| 
 

 --o)0(o-- 
 

yatanto yoginaç cainaà paçyanty ätmany avasthitam | 
yatanto’py akåtätmäno nainaà paçyanty acetasaù ||11|| 

 
yatantaù prayatnaà kurvanto yoginaç ca samähita-cittä enaà prakåtam ätmänaà paçyanty 
ayam aham asméty upalabhanta ätmani svasyäà buddhäv avasthitam | yatanto’pi çästrädi-
pramäëair akåtätmäno’saàskåtätmänas tapasä indriya-jayena ca, duçcaritäd anuparatäù, 
açänta-darpäù prayatnaà kurvanto’pi nainaà paçyanty acetaso’vivekinaù ||15.11||  
 

 --o)0(o-- 
 
yat padaà sarvasyävabhäsakamapy agnyädity ädikaà jyotiù nävabhäsayate, yat präptä ca 
mumukñavaù punaù saàsäräbhimukhäù na nivartante, yasya ca padasya upädhi-bhedam 
anuvidhéyamänäù jéväù – ghaöäkäçädayaù iva äkäçasya – aàçäù, tasya padasya sarvätmatvaà 
sarvavyavahäräspadatvaà ca vivakñuç caturbhiù çlokaiù vibhütisaàkñepamäha bhagavän –  
 

yad äditya-gataà tejo jagad bhäsayate’khilam | 
yac candramasi yac cägnau tat tejo viddhi mämakam ||12|| 

 
yat äditya-gatam ädityäçrayam | kià tat ? tejo déptiù prakäço jagad bhäsayate prakäçayaty 
akhilaà samastam | yac candramasi çaçabhåti tejo’vabhäsakaà vartate, yac cägnau hutavahe, 
tat tejo viddhi vijänéhi mämakaà madéyaà mama viñëos taj jyotiù | athavä, äditya-gataà 
tejaç caitanyätmakaà jyotir yac candramasi, yac cägnau vartate tat tejo viddhi mämakaà 
madéyaà mama viñëos taj jyotiù | 
 
nanu sthävareñu jaìgameñu ca tat samänaà caitanyätmakaà jyotiù | tatra katham idaà 
viçeñaëam – yad äditya-gatam ity ädi | naiña doñaù, sattvädhikyäd vistaratvopapatteù | ädity-
ädiñu hi sattvam atyanta-prakäçam atyanta-bhäsvaram | atas tatraivävistaraà jyotir iti tad 
viçiñyate, na tu tatraiva tad adhikam iti | yathä hi loke tulye’pi mukha-saàsthäne na käñöha-
kuòyädau mukham ävirbhavati, ädarçädau tu svacche svacchatare ca täratamyenävirbhavati, 
tadvat ||15.12||  
 

 --o)0(o-- 
 
kià ca –  

gäm äviçya ca bhütäni dhärayämy aham ojasä | 
puñëämi cauñadhéù sarväù somo bhütvä rasätmakaù ||13|| 

 



gäà påthivém äviçya praviçya dhärayämi bhütäni jagad aham ojasä balena | yad balaà käma-
räga-vivarjitam aiçvaraà rüpaà jagad-vidhäraëäya påthivyäm praviñöaà yena påthivé gurvé 
nädhaù patati na vidéryate ca | tathä ca mantra-varëaù – yena dyaur ugrä påthivé ca dåòhä 
[TaittS 4.1.8] iti, sa dädhära påthivém [Åk 8.7.3.1] ity ädiç ca | ato gäm äviçya ca bhütäni 
caräcaräëi dhärayäméti yuktam uktam | kià ca, påthivyäà jätä oñadhéù sarväù vréhi-yavädyäù 
puñëämi puñöi-matéù rasa-svädumaté ca karomi somo bhütvä rasätmakaù somaù san 
rasätmakaù rasa-svabhävaù | sarva-rasänäm äkaraù somaù | sa hi sarva-rasätmakaù sarväù 
oñadhéù svätma-rasän anupraveçayan puñëäti ||15.13||  
 

 --o)0(o-- 
 
kià ca –  
 

ahaà vaiçvänaro bhütvä präëinäà deham äçritaù | 
präëäpäna-samäyuktaù pacämy annaà catur-vidham ||14|| 

 
aham eva vai vaiçvänara udara-stho’gnir bhütvä – ayam agnir vaiçvänaro yo’yam antaù 
puruñe yenedam annaà pacyate yad idam adyate [BAU 5.9.1] ity ädi-çruteù | vaiçvänaraù san 
präëinäà präëavatäà deham äçritaù praviñöaù präëäpäna-samäyuktaù präëäpänäbhyäà 
samäyuktaù saàyuktaù pacämi paìkti karomy annam açanaà caturvidhaà catuñprakäraà 
bhojyaà bhakñyaà coñyaà lehyaà ca | bhoktä vai vänaro’gniù | agner bhojyam annaà 
somaù | tad etad ubhayam agnéñomau sarvam iti paçyato’nna-doña-lepo na bhavati ||15.14||  
 

 --o)0(o-- 
 
kià ca –  
 

sarvasya cähaà hådi saàniviñöo 
mattaù småtir jïänam apohanaà ca | 

vedaiç ca sarvair aham eva vedyo 
vedänta-kåd veda-vid eva cäham ||15|| 

 
sarvasya ca präëi-jätasyäham ätmä san hådi buddhau saàniviñöaù | ato matta ätmanaù sarva-
präëinäà småtir jïänaà tad-apohanaà cäpagamanaà ca | yeñäà yathä puëya-karmaëäà 
puëya-karmänurodhena jïäna-småté bhavataù, tathä päpa-karmaëäà päpa-karmänurüpeëa 
småti-jïänayor apohanaà cäpäyanam apagamanaà ca | vedaiç ca sarvair aham eva 
paramätmä vedyo veditavyaù | vedänta-kåd vedäntärtha-saàpradäya-kåd ity arthaù, veda-vid 
vedärtha-vid eva cäham ||15.15||  
 

 --o)0(o-- 
 
bhagavata éçvarasya näräyaëäkhyasya vibhüti-saàkñepa ukto viçiñöopädhi-kåto yad äditya-
gataà tejaù [Gétä 15.12] ity ädinä | athädhunä tasyaiva kñaräkñaropädhi-pravibhaktatayä 
nirupädhikasya kevalasya tattva-svarüpa-nirdidhärayiñayottara-çlokä ärabhyante | tatra 
sarvam evätétän ägatän antarädhyäyärtha-jätaà tridhä räçékåtya äha –  



 
dväv imau puruñau loke kñaraç cäkñara eva ca | 

kñaraù sarväëi bhütäni küöastho’kñara ucyate ||16|| 
 
dväv imau påthag-räçé-kåtau puruñäv ity ucyete loke saàsäre – kñaraç ca kñaratéti kñaro 
vinäçé ity eko räçiù | aparaù puruño’kñaras tad-viparétaù, bhagavato mäyä-çaktiù, 
kñaräkhyasya puruñasya utpatti-béjam aneka-saàsäri-jantu-käma-karmädi-saàskäräçraya 
akñaraù puruña ucyate | kau tau puruñau ? ity äha svayam eva bhagavän – kñaraù sarväëi 
bhütäni, samastaà vikära-jätam ity arthaù | küöästhaù küöäù räçé räçir iva sthitaù | athavä, 
küöä mäyä vacanä jihmatä kuöilatä iti paryäyäù | aneka-mäyä-vacanädi-prakäreëa sthitaù 
küöästhaù | saàsära-béjänantyät, na kñaratéty akñara ucyate ||15.16||  
 

 --o)0(o-- 
 
äbhyäà kñaräkñaräbhyäm anyo vilakñaëaù kñaräkñaropädhi-dvaya-doñeëäspåñöaù nitya-
çuddha-buddham ukta-svabhävaù –  
 

uttamaù puruñas tv anyaù paramätmety udähåtaù | 
yo loka-trayam äviçya bibharty avyaya éçvaraù ||17|| 

 
uttama utkåñöatamaù puruñas tv anyo’tyanta-vilakñaëa äbhyäà paramätmeti paramaç cäsau 
dehädy-avidyä-kåtätmabhyaù, ätmaç ca sarva-bhütänäà pratyak-cetanaù, ity ataù 
paramätmety udähåta ukto vedänteñu | sa eva viçiñyate yo loka-trayaà bhür-bhuvaù-svar-
äkhyaà svakéyayä caitanya-bala-çaktyä äviçya praviçya bibharti svarüpa-sad-bhäva-mätreëa 
bibharti dhärayati | avyayo näsya vyayo vidyata ity avyayaù | kaù ? éçvaraù sarvajïo 
näräyaëäkhya éçana-çélaù ||15.17||  
 

 --o)0(o-- 
 
yathä-vyäkhyätasyeçvarasya puruñottama ity etat näma prasiddham | tasya näma-nirvacana-
prasiddhayärthavattvaà nämno darçayan niratiçayo’ham éçvara ity ätmänaà darçayati 
bhagavän –  
 

yasmät kñaram atéto’ham akñaräd api cottamaù | 
ato’smi loke vede ca prathitaù puruñottamaù ||18|| 

 
yasmät kñaram atéto’haà saàsära-mäyä-våkñam açvatthäkhyam atikränto’ham akñaräd api 
saàsära-mäyä-rüpa-våkña-béja-bhütäd api cottama utkåñöatamaù ürdhvatamo vä | atas 
täbhyäà kñaräkñaräbhyäm uttamatväd asmi loke vede ca prathitaù prakhyätaù | 
puruñottama ity evaà mäà bhakta-janä viduù | kavayaù kävyädiñu cedaà näma 
nibadhnanti | puruñottama ity anenäbhidhänenäbhigåëanti ||15.18||  
 

 --o)0(o-- 
 
athedänéà yathä-niruktam ätmänaà yo veda, tasyedaà phalam ucyate –  



 
yo mäm evam asaàmüòho jänäti puruñottamam | 

sa sarva-vid bhajati mäà sarva-bhävena bhärata ||19|| 
 
yo mäm éçvaraà yathokta-viçeñaëam evaà yathoktena prakäreëa asaàmüòhaù saàmoha-
varjitaù san jänäty ayam aham asméti puruñottamaà, sa sarva-vit sarvätmanä sarvaà vettéti 
sarvajïaù sarva-bhüta-sthaà bhajati mäà sarva-bhävena sarvätmatayä he bhärata ||15.19||  
 

 --o)0(o-- 
 
asmin adhyäye bhagavat-tattva-jïänaà mokña-phalam uktvä, atha idänéà tat stauti –  
 

iti guhyatamaà çästram idam uktaà mayänagha | 
etad buddhvä buddhimän syät kåta-kåtyaç ca bhärata ||20|| 

 
iti etad guhyatamaà gopyatamam, atyanta-rahasyaà ity etat | kià tat ? çästram | yady api 
gétäkhyaà samastam çästram ucyate, tathäpy ayam evädhyäya iha çästram ity ucyate stuty-
arthaà prakaraëät | sarvo hi gétä-çästrärtho’smin adhyäye samäsena uktaù | na kevalaà gétä-
çästrärtha eva, kiàtu sarvaç ca vedärtha iha parisamäptaù | yas taà veda sa veda-vit [Gétä 
15.1] vedaiç ca sarvair aham eva vedyaù [Gétä 15.15] iti coktam | idam uktaà kathitaà mayä 
he’nagha apäpa ! etac chästraà yathä-darçitärthaà buddhvä buddhimän syät bhavet 
nänyathä | kåta-kåtyaç ca bhärata kåtaà kåtyaà kartavyaà yena sa kåta-kåtyaù | viçiñöa-
janma-prasütena brähmaëena yat kartavyaà tat sarvaà bhagavat-tattve vidite kåtaà bhaved 
ity arthaù | na cänyathä kartavyaà parisamäpyate kasyacid ity abhipräyaù | sarvaà 
karmäkhilaà pärtha jïäne parisamäpyate [Gétä 4.33] iti coktam |  
 

etad dhi janma-sämagryaà brähmaëasya viçeñataù |  
präpyaitat kåta-kåtyo hi dvijo bhavati nänyathä || [Manu 12.93]  
 

iti ca mänavaà vacanam | yataù etat paramärthatattvaà mattaù çrutavän asi, ataù kåtärthas 
tvaà bhärateti ||15.20||  
 

iti çrémat-paramahaàsa-parivräjakäcäryasya çré-govinda-bhagavat-püjya-päda- 
çiñyasya çrémac-chaàkara-bhagavataù kåtau çrémad-bhagavad-gétä-bhäñye 

païcadaço’dhyäyaù || 

